
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ԺԱՄԱՆԱԿԱՎՈՐ ԱՆԱՇԽԱՏՈՒՆԱԿՈՒԹՅԱՆ ԵՎ ՄԱՅՐՈՒԹՅԱՆ ՆՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ 


	1. ՀՀ պետական եկամուտների կոմիտե

	13.06.2022թ.

	
	N 01/3-3/40844-2022

	1. Նախագծի 1-ին հոդվածում առաջարկում ենք հստակեցնել, որ միայն միկրոձեռնարկատիրության սուբյեկտ համարվող հարկ վճարողներից անհատույց օգտագործման վերցված շենքերի, շինությունների (այդ թվում` անավարտ, կիսակառույց), բնակելի կամ այլ տարածքների, հողամասերի գծով կատարված ծախսերը ենթակա չեն նվազեցման համախառն եկամտից։ 
	Ընդունվել է:
Նախագծում կատարվել է համապատասխան փոփոխություն:

	2. Նախագծի 6-րդ հոդվածի՝
- 1-ին մասում առաջարկում ենք հստակեցնել, որ նախագծի 1-ին հոդվածով սահմանված ծախսերի նվազեցման սահմանափակումը կիրառվում է 2023 թվականին և դրան հաջորդող հաշվետու տարիներին միկրոձեռնարկատիրության սուբյեկտ համարվող հարկ վճարողներից ձեռք բերվող ապրանքներին, ստացվող ծառայություններին և (կամ) ընդունվող աշխատանքներին, որոնք 2023թ․ և հետագա հաշվետու տարիներին օտարելիս վերջիններս օտարմանը համամասնորեն ենթակա չեն լինի նվազեցման համախառն եկամտից՝ հաշվի առնելով օրենսգրքի 121-րդ հոդվածի 7-րդ մասով սահմանված դրույթները։ 
Հակառակ պարագայում՝ նախագծով սահմանվող նորմը կարող է կիրառվել նաև այն դեպքերում, երբ ապրանքները ձեռք են բերվել, ծառայությունները ստացվել և (կամ) աշխատանքներն ընդունվել են միկրոձեռնարկատիրության սուբյեկտ համարվող հարկ վճարողներից մինչև 2023թ․-ը, սակայն օտարվում են 2023թ․ և դրան հաջորդող հաշվետու տարիներին ու այդ դեպքերում ևս ծախսերը ենթակա չեն լինի նվազեցման համախառն եկամտից, ինչը, կարծում ենք, հանդիսանում է խստացնող նորմ,
 - 2-րդ մասը առաջարկում ենք խմբագրել՝  թե որ ժամանակաշրջանի և որ եկամուտներին են վերաբերում անցումային դրույթները, քանի որ տվյալ մասի  նախադասության 1-ին և 2-րդ մասերի միջև առկա է հակասություն։ 
Միաժամանակ տեղեկացնում ենք, որ նախագծի ընդունումից հետո կպահանջվի առնվազն երկու ամիս՝ ծրագրային ապահովման աշխատանքները կատարելու համար: 
	Ընդունվել է:
Նախագծում կատարվել են համապատասխան փոփոխություններ և լրացումներ:

	3. Հաշվի առնելով նախագծի 4-րդ հոդվածը՝ առաջարկում ենք համապատասխան փոփոխություններ կատարել նաև օրենսգրքի 270-րդ հոդվածի 2-րդ մասում և օրենսգրքի 271-րդ հոդվածում։
	Ընդունվել է:
Նախագծում կատարվել է համապատասխան լրացում:

	4. Առաջարկում ենք նաև նախագծով նախատեսել, որ միկրոձեռնարկատիրության հարկման համակարգի շրջանակներում եկամուտների հաշվառումն իրականացվում է օրենսգրքի 6-րդ բաժնով սահմանված կարգով, ինչպես նաև օրենսգրքի 254-րդ հոդվածի 2-րդ մասի 1-ին կետում «ընտանեկան ձեռնարկատիրության հարկման հատուկ համակարգերի» բառերը փոխարինել «միկրոձեռնարկատիրության հարկման հատուկ համակարգի» բառերով։
	Ընդունվել է:
Նախագծում կատարվել է համապատասխան փոփոխություն:

	2. ՀՀ էկոնոմիկայի նախարարություն
	04.07.2022թ.

	
	 N 01/9290-2022

	1. Միկրոձեռնարկատիրության սուբյեկտ համարվող հարկ վճարողներից ձեռքբերումների գծով ծախսագրումներ իրականացնելու արգելքի ներմուծումը սահմանափակում է հնարավորությունը միկրոձեռնարկատիրության սուբյեկտների կողմից իրենց արտադրանքն իրացնելու այլ տնտեսավարող սուբյեկտին:
	Չի ընդունվել:
Ինչպես հայտնի է, միկրոձեռնարկատիրության հարկման համակարգը սկզբնապես բնութագրվում էր որպես հարկման արտոնյալ համակարգ, որի նպատակն էր բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտների համար ստեղծել հարկման արտոնյալ պայմաններ: Ներկայումս, սակայն, միկրոձեռնարկատիրության մասով սահմանված հարկային կարգավորումների գործնական կիրառության ընթացքում պարզվել է, որ համակարգից օգտվում են ոչ միայն բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտները, այլ նաև այն տնտեսավարող սուբյեկտները, որոնք եկամուտներ են ստանում այլ տնտեսավարող սուբյեկտներից:
Բացի այդ, միկրոձեռնարկատիրության սուբյեկտները, ազատված լինելով հիմնական հարկային պարտավորություններից, իրենց կողմից դուրս գրվող հաշվարկային փաստաթղթերում արհեստականորեն ուռճացնում են մատակարարված ապրանքների, մատուցված ծառայությունների, կատարված աշխատանքների արժեքները, ինչը շահութահարկ վճարողներին հնարավորություն է տալիս անհիմն նվազեցնել շահութահարկով հարկման բազան:

	2. Առաջարկվում է միկրոձեռնարկատիրության սուբյեկտների շրջանակը հստակեցնելու նպատակով տալ այնպիսի օրենսդրական կարգավորում, որտեղ կարտացոլվի ՀՀ էկոնոմիկայի նախարարի 2013 թվականի սեպտեմբերի 19-ի թիվ 874-Ն հրամանի 1-ին կետով հաստատված հավելվածի դրույթները՝ ըստ դասակարգչի գործունեության հստակ ամրագրմամբ։
	Ընդունվել է ի գիտություն:
Հայտնում ենք մեր պատրաստակամությունը՝ ՀՀ էկոնոմիկայի նախարարի 2013 թվականի սեպտեմբերի 19-ի թիվ 874-Ն հրամանի 1-ին կետով հաստատված հավելվածի դրույթներին համապատասխան հստակեցնելու միկրոձեռնարկատիրության սուբյեկտ համարվելու՝ ՀՀ հարկային օրենսգրքով սահմանված գործունեության տեսակները, եթե ՀՀ էկոնոմիկայի նախարարության կողմից կներկայացվեն վերոնշյալ որոշմամբ սահմանված՝ դասակարգչով հստակ ամրագրված գործունեության տեսակները:

	3. ՀՀ բարձր տեխնոլոգիական արդյունաբերության
 նախարարություն
	14.06.2022թ.

	
	 N 01/17․2/4473-2022

	Դիտողություններ և առաջարկություններ չկան:
	Ընդունվել է ի գիտություն:

	4. ՀՀ աշխատանքի և սոցիալական հարցերի նախարարություն
	09.06.2022թ.

	
	 N ՄՆ/ԳԽ/15271-2022

	1. Ուսումնասիրելով «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ՝ Նախագիծ), ինչպես նաև դրա ընդունման հիմնավորումը՝ գտնում ենք, որ Նախագծի 1-ին հոդվածով Հարկային օրենսգրքի 113-րդ հոդվածի 1-ին մասում նոր՝ 8-րդ կետի լրացման արդյունքում էապես կնվազեն շահութահարկ վճարողների կողմից միկրոձեռնակատիրության սուբյեկտներից ծառայությունների մատուցման, աշխատանքների կատարման ու ապրանքների ձեռքբերմանն ուղղված գործարքների թիվը և կնվազի միկրոձեռնարկատիրական գործունեության գրավչությունը: Նշված հանգամանքը կարող է խնդիր ստեղծել սոցիալական քաղաքականության տեսանկյունից, քանի որ սոցիալապես անապահով անձանց տնտեսապես ակտիվացման, զբաղվածության ապահովման, սոցիալական կարիքների բավարարման նպատակով դիտարկվում է նրանց ուղղորդումը միկրոձեռնակատիրության դաշտ՝ այդպիսով ապահովելով քայլ առ քայլ աղքատության հաղթահարման հնարավորությունը, ինչպես նաև անապահովների ստվերային զբաղվածության կրճատումը: Ուստի, առաջարկում ենք Նախագծի 1-ին հոդվածը հանել:
Միաժամանակ հայտնում եմ, որ Նախագծով կատարվող փոփոխությունների արդյունքում սոցիալական ոլորտը կարգավորող օրենքներում փոփոխություններ կատարելու անհրաժեշտություն չի առաջանա:
	Չի ընդունվել:
Ինչպես հայտնի է, միկրոձեռնարկատիրության հարկման համակարգը սկզբնապես բնութագրվում էր որպես հարկման արտոնյալ համակարգ, որի նպատակն էր բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտների համար ստեղծել հարկման արտոնյալ պայմաններ: Ներկայումս, սակայն, միկրոձեռնարկատիրության մասով սահմանված հարկային կարգավորումների գործնական կիրառության ընթացքում պարզվել է, որ համակարգից օգտվում են ոչ միայն բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտները, այլ նաև այն տնտեսավարող սուբյեկտները, որոնք եկամուտներ են ստանում այլ տնտեսավարող սուբյեկտներից:
Բացի այդ, միկրոձեռնարկատիրության սուբյեկտները ազատված լինելով հիմնական հարկային պարտավորություններից իրենց կողմից դուրս գրվող հաշվարկային փաստաթղթերում արհեստականորեն ուռճացնում են մատակարարված ապրանքների, մատուցված ծառայությունների, կատարված աշխատանքների արժեքները, ինչը հնարավորություն է տալիս շահութահարկ վճարողներին անհիմն նվազեցնել շահութահարկով հարկման բազան: 

	5. ՀՀ աշխատանքի և սոցիալական հարցերի նախարարություն
	17.06.2022թ.

	
	 N ՄՆ/ԱԳ-1-4/16017-2022

	Ի լրումն Աշխատանքի և սոցիալական հարցերի նախարարության 09.06.2022թ. թիվ ՄՆ/ԳԽ/15271-2022 գրության՝ հայտնում եմ, որ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագիծը Ձեր կողմից ներկայացված տարբերակով ընդունվելու դեպքում անհրաժեշտություն կլինի փոփոխություն կատարել նաև «Ժամանակավոր անաշխատունակության և մայրության նպաստների մասին» օրենքում։
Ըստ այդմ, Ձեզ եմ ուղարկում «Ժամանակավոր անաշխատունակության և մայրության նպաստների մասին» օրենքում փոփոխություն կատարելու մասին» օրենքի նախագիծը և առաջարկում շրջանառել «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագծի հետ (փաթեթով)։
	Ընդունվել է:
Կցվել է նաև «Ժամանակավոր անաշխատունակության և մայրության նպաստների մասին» օրենքում փոփոխություն կատարելու մասին» օրենքի նախագիծը:  Y

	6. ՀՀ արդարադատության նախարարություն
	22.08.2022թ.

	
	 N 01/27.0.01/36841-2022

	1. Նախագծի 3-րդ հոդվածով Հարկային օրենսգրքի (այսուհետ՝ Օրենսգիրք) 267-րդ հոդվածի 5-րդ մասում նախատեսվում է լրացնել նոր՝ 11-րդ ենթակետ, համաձայն որի՝ միկրոձեռնարկատիրության սուբյեկտներ չեն կարող համարվել վարձակալական վճարի, տոկոսի բացառությամբ սպասարկող բանկում առկա ընթացիկ հաշվի դրական մնացորդի նկատմամբ հաշվեգրվող տոկոսի և կամ ռոյալթիի ստացում նախատեսող՝ գործող պայմանագրի կողմ հանդիսացող կազմակերպությունները և անհատ ձեռնարկատերերը: Գտնում ենք, որ առաջարկվող կարգավորումը լայն է, իսկ նման մոտեցման ցուցաբերումը՝ չհիմնավորված: Մասնավորապես՝ այն իրավիճակների դեպքում, որոնք ենթադրում են, օրինակ,  ցածր արժեքով վարձավճարի վճարում կամ ռոյալթիի ստացում, ստացվում է, որ այդ վարձավճարը կամ ռոյալթին ստացող սուբյեկտները չեն կարող հանդիսանալ Մ/Ձ սուբյեկտ, որի հիմքով էլ չեն կարող գործել հարկման հատուկ համակարգում և հարկվելու են ընդհանուր հարկման համակարգի կանոններով: Օրինակ՝ գործնականում տարածված է բնակարանների օրավարձով տրամադրումը, կամ հեղինակային իրավունքով պաշտպանված ստեղծագործության օգտագործման տալը, նման դեպքերը բավարար շրջանառությունը չգերազանցող կազմակերպությունների և անձանց կողմից Մ/Ձ չդիտելը կարող է հանգեցնել միկրոձեռնարկատիրության էության խաթարմանը:
	Չի ընդունվել:
Ինչպես հայտնի է, միկրոձեռնարկատիրության հարկման համակարգը սկզբնապես բնութագրվում էր որպես հարկման արտոնյալ համակարգ, որի նպատակն էր բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտների համար ստեղծել հարկման արտոնյալ պայմաններ: Ներկայումս, սակայն, միկրոձեռնարկատիրության մասով սահմանված հարկային կարգավորումների գործնական կիրառության ընթացքում պարզվել է, որ համակարգից օգտվում են ոչ միայն բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտները, այլ նաև այն տնտեսավարող սուբյեկտները, որոնք եկամուտներ են ստանում այլ տնտեսավարող սուբյեկտներից:
Բացի այդ, միկրոձեռնարկատիրության սուբյեկտները, ազատված լինելով հիմնական հարկային պարտավորություններից, իրենց կողմից դուրս գրվող հաշվարկային փաստաթղթերում արհեստականորեն ուռճացնում են մատակարարված ապրանքների, մատուցված ծառայությունների, կատարված աշխատանքների արժեքները, ինչը հնարավորություն է տալիս շահութահարկ վճարողներին անհիմն նվազեցնել շահութահարկով հարկման բազան:
Մյուս կողմից, հատկանշական է այն, որ միկրոձեռնարկատիրության հարկման արտոնյալ համակարգի ներդրումը նպատակ է ունեցել աջակցել փոքր ծավալներով իրականացվող, պարզունակ՝ սակայն տնտեսության իրական հատվածին հատուկ գործունեության տեսակներով զբաղվողներին և ոչ թե կապիտալի ներդրմամբ կամ օգտագործման տրամադրելով պասիվ եկամուտներ ստացողներին:
Ավելին, պասիվ եկամուտների մասով արտոնության կիրառությունը խրախուսում է, որպեսզի նախկինում որպես ֆիզիկական անձի կողմից ստացվող և հարկման ենթակա եկամուտները փաստաթղթավորվեն որպես միկրոձեռնարկատիրության սուբյեկտ համարվող անհատ ձեռնարկատիրոջ կողմից ստացվող եկամուտներ՝ անարդարացիորեն խուսափելով հարկումից:

	2. Նախագծի 8-րդ հոդվածով նախատեսվում է, որ սույն օրենքն ուժի մեջ է մտնում 2023 թվականի հունվարի 1-ից: Այս կապակցությամբ հարկ է  նկատի ունենալ, որ Հարկային Օրենսգրքի 2-րդ հոդվածի 5-րդ մասի համաձայն՝ Օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից: Ուստի, Նախագծի 8-րդ հոդվածն անհրաժեշտ է խմբագրել այնպես, որ վերը նշված կանոնը պահպանվի (եթե օրենքը ուժի մեջ է մտնում 2023 թվականի հունվարի 1-ից, ապա նույնիսկ այս պահի դրությամբ կանոնն արդեն իսկ խախտված է): Այս համատեքստում անհրաժեշտ է վերանայել նաև «Ժամանակավոր անաշխատունակության և մայրության նպաստների մասին» օրենքում փոփոխություն կատարելու մասին» օրենքի նախագծի ուժի մեջ մտնելու ժամկետը:
	Չի ընդունվել:
Նախագծով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում չի նախատեսվում: Հետևաբար, Օրենսգրքի 2-րդ հոդվածի 5-րդ մասով սահմանված կանոնը խնդրո առարկա դեպքում կիրառելի չէ:

	3. Նախագծի 9-րդ հոդվածի 1-ին մասի համաձայն՝ սույն օրենքի 1-ին հոդվածով սահմանված ծախսերի` հարկման բազայի որոշման նպատակով համախառն եկամտից նվազեցման սահմանափակումը կիրառվում է 2023 թվականի հունվարի 1-ից հետո…: Այս կապակցությամբ գտնում ենք, որ Նախագծի 8-րդ հոդվածին տրված մեկնաբանության տրամաբանությամբ, եթե 1-ին հոդվածով սահմանված ծախսերի` հարկման բազայի որոշման նպատակով համախառն եկամտից նվազեցման սահմանափակումը կիրառվելու է 2023 թվականի հունվարի 1-ից հետո՝ սույն հոդվածի 1-6-րդ կետերով նախատեսված ծախսերի մասով, ապա կարող է առաջանալ այնպիսի իրավիճակ, երբ Նախագիծը ուժի մեջ մտնի 2023 թվականի հունվարի 1-ից հետո, ինչպիսի պարագայում կառաջանա հետադարձության հարց, և քանի որ Նախագծի 1-ին հոդվածով սահմանվող կարգավորումն ի համեմատ գործող կարգավորման իր բնույթով սահմանափակող է (խստացնող), ապա նշվածի համատեքստում այս կարգավորումը խնդրահարույց է:
	Չի ընդունվել:
Նախագծով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում չի նախատեսվում: Հետևաբար, Օրենսգրքի 2-րդ հոդվածի 5-րդ մասով սահմանված կանոնը խնդրո առարկա դեպքում կիրառելի չէ:

	4. Նկատի ունենալով «Նորմատիվ իրավական ակտերի մասին» օրենքի 13-րդ հոդվածի 7-րդ մասի դրույթները՝ առաջարկում ենք Նախագծի անցումային դրույթներն ու եզրափակիչ մասը շարադրել մեկ հոդվածով:
	Ընդունվել է:
Նախագծում կատարվել է համապատասխան փոփոխություն:

	5. Միևնույն ժամանակ Նախագծով առաջարկվող փոփոխությունների համատեքստում առաջարկում ենք վերանայել նաև Օրենսգրքի 267-րդ հոդվածի 3-րդ մասը, համաձայն որի՝ միկրոձեռնարկատիրության սուբյեկտ կարող են համարվել այն ռեզիդենտ առևտրային կազմակերպությունը և անհատ ձեռնարկատերը, որոնց՝ նախորդ հարկային տարվա ընթացքում գործունեության բոլոր տեսակների մասով իրացման շրջանառությունը չի գերազանցել 24 միլիոն դրամը, ինչպես նաև անհատ ձեռնարկատեր չհանդիսացող այն ֆիզիկական անձը, որի՝ նախորդ հարկային տարվա ընթացքում Օրենսգրքի բաղկացուցիչ մասը կազմող հավելված 3-ով սահմանված գործունեության բոլոր տեսակների մասով իրացման շրջանառությունը «չի գերազանցել է 24 միլիոն դրամը»: Սույն մասում «է» օժանդակ բառի կիրառությունը հակասություն է առաջացնում, ինչով պայմանավորված առաջարկում ենք  միաժամանակ լրամշակել և հստակեցնել այս մասը:
	Ընդունվել է:
Նախագծում կատարվել է համապատասխան լրացում:



